
Kunsill Lokali L-Imġarr 
 

 

Sindku : Paul Vella  Deputat Sindku : Eman Vella 

Kunsillieri : Clayton Gauci, Mario Sammut. Elia Borg 

Segretarju Eżekuttiv : Cyprian Dalli 

 

22, Triq Sir Harry Luke, L-Imġarr, MGR 1501, Malta 
Tel : 21 520011 / 27 520011   Fax : 21 522252 

mgarr.lc@gov.mt 
www.mgarrlc.com 

Rapport Amministrattiv Annwali 

 Għas-Sena 2017 

 
 
Dan ir-rapport amministrattiv ikopri s-sena 2017. 
 
Matul l-2017, il-Kunsill Lokali ta' l-Imġarr temm ir-raba’ sena u beda' il-
ħames sena tas-7 Leġislatura tiegħu. 
 
Il-Kunsill preżenti li huwa ffurmat mis-Sur Paul Vella, Sindku, is-Sur Eman 
Vella, Deputat-Sindku, is-Sur Clayton Gauci, is-Sur Mario Sammut u is-Sur 
Elia Borg bħala Kunsilliera.  
 
Il-Kunsill Lokali huwa kommess sabiex ikun ta’ servizz lejn il-kommunita’ u 
għaldaqstant, minbarra l’irwol tiegħu hekk kif deskritt fil-Liġi, Kap 363 tal-
Liġijiet ta' Malta , matul il-leġislatura kollha, joħloq, jorganiżża u jmexxi 
attivitajiet u proġetti bl-għan li jtejjeb il-kwalita’ tal-ħajja taċ-ċittadini tal-
lokalita’. Dawn li ġejjin huma parti minn dawn l-attivitajiet u avvenimenti li 
seħħew matul is-sena 2017. 
 
B' kollox, matul l-2017, se jkunu issejjħu 13 -il seduta tal-Kunsill. Tajjeb li 
wieħed jinnota li il-Kunsill ta' l-Imġarr għandu waħda mill-ogħla rati ta' 
attendenza mill-membri tal-Kunsill minn fost il-Kunsilli Lokali ta' Malta u 
Għawdex.   

 

Ġieħ l-Imġarr 

Waħda mill-aktar avvenimenti importanti u mistennija fil-lokalita’ hija l-lejla 
ta’ ‘Ġieħ l-Imġarr’ fejn fiha nies li jkunu ħadmu b’ risq dan ir-raħal u dak kollu 
marbut miegħu, jingħataw apprezzament għall-ħidma tagħhom. Fl-attivita’ 
tal-2017, reġa' ġie mgħoti wkoll premju speċjali għall-kategorija taż-
żgħażagħ. Din hija attivita' ferm mistennija mil-lokalita'. 

Festa Frawli 

Attivita’ oħra ferm mistennija kemm mill-Maltin kif ukoll mill-barranin hija 
dik ta’ Festa Frawli, organiżżata mill-Kummissjoni Lejla Mġarrija. Il-Kunsill 
jagħti l-għajnuna tiegħu f’ din l-attivita’u din is-sena applika b’suċċess għal-
fondi tal-iskema għal inizjattivi  
 
L-attivita' saret tiġbed numru impressjonanti ta' nies minn kull settur tas-
soċjeta' fosthom diversi personaġġi distinti u politiċi.  Hi okkażżjoni li barra 
li toffri l-opportunita' lill-bosta nies li jżura il-lokalita' tagħna, toffri wkoll 
mezz fejn il-kommunita' Imġarrija tingħaqad flimkien, taħdem flimkien u 
tkabbar is-sens ta' mħabba lejn dan ir-raħal. Fl-2017, għalkemm bdiet 
daqsxejn fuq sieq hazina minhabba il-maltemp u x-xita, xorta wahda kienet 
success u n-nies ikkonkoriet bhall-dejjem. 
 
 
Korsijiet 
Waħda mill-aktar rwoli importanti tal-Kunsill huwa dak li jippromwovi 
aktar tagħlim extra-kurrikulari fost il-popolazzjoni tal-lokalita’. 
Għaldaqstant ġew organizzati korsijiet immirati apposta għall-setturi varji 
tas-soċjeta’. Saru korsijiet ta’ crafts, dekorazzjonijiet tal-kejkiet u pasti, 
korsijiet tal-fotografija, korsijiet fl-użu tal-komputer u l-applikazzjonijiet 
tiegħu 
 
TAĦDIET 
Saru ukoll numru ta’ tahditiet fuq temi u suggetti li għandhom rabtiet mal-
Mgarr kemm fil-Kunsill kif ukoll f’ postijiet ta’ mportanza fil-lokalita’. 
 
 
Tkompla il-proġett tar-resawr tas-sit tal-Għasfura fejn il-Kunsill, flimkien 
mal-Universita' ta' Malta u l-HSBC (Malta) Foundation, qed jirriġenera sit 
taż-żmien l-Ingliżi. Matul l-2017, tkomplew xoghlijiet fuq dan is-sit, fuq il-
hitan fuq l-aperturi tal-ħadid u tal-injam fuq id-disinn u s-sengħa tal-epoka, 
kif ukoll xogħol fuq ġewwa.  
 
Proġett ieħor importanti li l-Kunsill investa fih kien dak tal-upgrade tal-
librerija pubblika. Dan il-post mhux biss kompla jirċievi aktar kotba ġodda 
skond it-talbiet ta' min jagħmel użu minn dan il-post, iżda wkoll, matul din 

is-sena, ġie msebbaħ kif xieraq b' sett ta' purtieri ġodda, u anke installazzjoni 
ta’ impjant tal-Arja Kunndizzjonata. 
 
 
It-toroq u l-bankini madwar l-Imġarr inżammu f’kundizzjoni tajba permezz 
ta’ manutenzjoni kontinwa tal-handymen, li kienu responsabbli għal dan ix-
xogħol, filwaqt li nqata’ l-ħaxix b’mod kontinwu mit-toroq rurali. 
 
Qed issir ukoll progett ta’ zebgħa tat-toroq gdida f’ hafna nhawi tal-lokalita’ 
biex tizdied is-sigurta’. Matul is-sena, il-Kunsill kellu anke numru ta’ Laqgħat 
mal-ghola ufficcjali ta’ Transport Malta kif ukoll mal-Pulizija tat-Traffiku biex 
it-toroq taghna jkunu aktar siguri u jitnaqqsu il-periklu, kif ukoll, fejn hu 
possibli, tittaffa’ l-problema tat-traffiku fil-lokalita’. 
 
Matul l-2017 kompliet titħaddem ukoll is-sistema ta' monitoroġġ tas-CCTV 
Cameras fuq il-bring in site ta' Triq il-Ganfra. Din is-sistema qed tiġi 
monitorata ta' kuljum mil-Kumpanija G4S li tħaddem ukoll il-Gwardjani 
Lokali, sabiex kull min jinqabad jagħmel użu abbużiv u jarmi skart mhux kif 
suppost, jeħel pieni kif joħroġ mill-liġi. Ta' min isemmi li min mindu ġiet 
introdotta din is-sistema, l-użu ħazin ta' din il-bring in site naqas 
drastikament. 
 
Fejn jidħol l-immanniġġjar tal-iskart, il-Kunsill dejjem jipprova jkun pro-
attiv kemm jista.  
 
Sar tindif tal-ġibjuni ta’ Triq l-Imġarr u anke dak tal-Ġnejna. Dwar il-Gnejna, 
saru numru ta’ laqghat mad-Direttur tal-Indafa biex il-problema tittaffa u 
tissolva.  
 
Tkompla is-servizz tal-Ġbir ta’ skart goff (il-bulky refuse) li jigbor skart kbir 
bhalma huma Ghamara u appliances goffi, direttament mid-djar residenzjali. 
 
Ġie introdott post għar-rimi ta’ skart ellettriku u elletroniku (mgharuf bhala 
WEEE) kif ukoll post fejn wiehed jista’ jarmi tubi, bozzoz, batteriji u skart ta’ 
natura teknologika oħra. 

Maghtul l-2017, il-Kunsill kellu jerġa joħroġ sejħa għall-offerti għas-servizz 
ta’ skart domestiku, wara li l-kuntattur ta’ qabel irrinunzja li jkompli 
minħabba raġunijiet personali. 
 
Il-Kunsill daħal ukoll fil-proġett ta’ Tetra għall-Istrina, fejn kartun tal-ħalib, 
ghasir tal-frott, u pakketti simili jingabru fil-kunsill u jittiehdu ghar-ricklagg, 
fil-waqt li dak li jkun ikun qed jghin lill-istrina. 
 
Ghall-dawn l-inizzjattiva, il-Kunsill ingħata premju għat-tieni post tal-Green 
MT bħala wieħed mill-aqwa lokalitajiet Maltin għall-ġbir ta’ skart 
riċċikklabbli. Ta’ dan il-Kunsill jirringrazzja ħafna lir-residenti tal-
kooperazzjoni tagħkom. 
 
 

Aċċess għat-Tempji ta’ Skorba u ta’ Ħaġrat 

Il-Kunsill Lokali kompla jtejjeb u joffri s-servizz tiegħu fil-bejgħ ta’ biljetti 
għat-tempji ta’ Skorba u ta’ Ħaġrat. B’hekk dawn it-tempji ta’ Wirt Storiku 
Dinji ma baqgħux jinfetħu biss għal ftit ħin kull nhar ta’ Tlieta. Illum wieħed 
jista’ jaqta’ l-biljetti mill-Kunsill Lokali u jżur dawn it-tempji kull nhar ta’ 
Tlieta, il-Ħamis u s-Sibt. Qed jinbiegħu ukoll combo tickets u tbiljetti oħra li 
jħajjru studenti u anzjani biex iżuru dawn il-postijiet storiċi bi' ħlas 
immnaqqas. 
 

Ċentru ta' Matul il-Jum għall-Anzjani 

Is-Servizz tad-Day Care Centre ospitat fil-bini tal-Kunsill kompla jissaħħaħ u 
matul din is-sena kompla jinfetaħ darbtejn fil-ġimgħa, jiġifieri nhar tat-Tlieta 
kif ukoll nhar ta' Ġimgħa. 
 
L-anzjani ikollhom diversi avveniment biex jiġu assikurati minn anżjanita' 
ħolistika u attiva, fosthom diskussjonijiet, tagħlim, ħruġ edukattiv, 
parteċipazzjoni fi' sport, crafts, festini u aktar.  
 
Il-Kunsill offra għal-darb’ oħra is-servizz biex l-anzjani tal-lokal jingħataw il-
vaċċin tal-influwenza hekk kif tkun qed toqrob ix-xitwa. Ħafna residenti 
għamlu użu minn dan is-servizz. 

Thawwil ta’ Sigar 
Matul is-sena il-Kunsill kompla jara li jithawwlu aktar sigar fil-lokalita. 
Attivita’ simili saret lejn l-ahhar tas-sena l-ohra fejn sar thawwil ta’ sigar mit-
tfal tal-iskola. Ghal din l-attivita’ kien prezenti wkoll l-On. Jose Herrera. 
 
 
Kooperazzjoni Socjo-Kulturali 
Il-Kunsill ghandu d-dover li jaghmel hiltu sabiex ikun hemm kooperazzjoni 
fil-qasam socjali, artistiku u kulturali tal-lokalita. Dan diga ssemma b’ mod 
indirett f’ avvenimenti bhalma huma Festa Frawli. Attivita’ ohra mistennija 
tkun dik sajfija tal-Lejla Mgarrija fejn il-Kunsill ukoll jaghti s-sehem logistiku 
u ta’ koordinament fiha. 
 
Dis-sena, il-Kunsill ikkoppera mas-socjeta filarmonika Marija mtella s-sema 
tal-Imgarr sabiex itella l-ewwel kuncerti ta’ muzika sagra għall-Gimgha 
Mqaddsa li saret fil-Knisja Parrokkjali.  
 
Il-Kunsill bhal kull sena, kellu rwol centrali fil-preparamenti tal-festa tal-
Patruna taghna, Santa Marija, biex din il-festa tkun wahda li taghmel unur 
lill-Imgarrin kif ukoll tressaqna lkoll lejn l-aspett religjuz li ghalija ssir 
celebrazzjoni bhal-din. 
 
Matul din is-sena, il-Kunsill ħadem ukoll mal- Valletta 18 bi preparament 
għac-celebrazzjonijiet tal-Belt Valletta bhala l-Belt kulturali Ewropeja. Saru 
diversi attivitajiet bhal Tour Teatru u Tazza Te li kien jitratta l-aktar dwar il-
qasam teatrali, kif ukoll l-installazzjoni tal-pinnur f’ Fomm ir-Rih li gie 
inawgurat ftit tal-jiem ilu bhala parti mill-progett ‘Warda tar-Riha – The 
Windrose Project’. 
 
Bħala parti mill-ħidma tal-Kunsill sabiex iżomm ħajja it-tradizzjonijiet 
kulturali, qed titella’ serata ta’ għana fil-Ġnien ta’ Darrenzi, fejn għannejja 
Mġarrijin jingħaqdu ma’ għannejja oħra biex jippreservaw din il-mużika 
tradizzjonali Maltija. Din l-attivita’ tittella’ mill-Kunsill f’ kooperazzjoni mal-
Għaqda Patrimonju Mġarr. 

Kuntatt mar-Residenti 
Il-Kunsill iżomm kuntatt dirett mar-residenti permezz ta' diversi leaflets 
informattivi fir-residenti. Wieħed jista jgħid faċilment (u kien hemm minn 
ġieli irramarka) li il-Kunsill tal-Imġarr huwa wieħed mill-aktar Kunsill li 
jibgħat informazzjoni fid-djar. Ħafna drabi, din l-informazzjoni issir 'in 
house' mill-membri tal-istaff, u ta' dan nirringrazzjawhom u ta' min 
jgħidilhom prosit.. 
 
Barra minn hekk, il-Kunsill iżomm kuntatt ukoll permezz tal-paġna ta' 
facebook. Din il-paġna isservi ta' notice board għall-dak kollu li jkun qiegħed 
iwettaq il-Kunsill kif ukoll sabiex ir-residenti ikunu jistgħu jikkuntaattjaw 
lill-Kunsill. Matul dan l-aħħar xhur, u fuq direttiva tad-Dipartiment tal-Gvern 
Lokali, qed tingħata spinta lill-paġna tal-Kunsill fuq facebook, aktar milli l-
profil, bil-ħsieb li din isir il-kuntatt uffiċċjali tal-Kunsill fuq din il-pjattafora 
eletronika. Ta' min isemmi li din il-paġna għandha aktar minn 700 persuna 
li jsegwuha u li jitwasslilom tgħarif siwi fuq bażi regolari. 
 
Youth Exchanges 
Matul l-2017, 10 partecipanti żgħażagħ mill-Imġarr, fuq koordinament tal-
Kunsill Lokali, kellhom Youth Exchange f’ Lanzo, fl-Italja. Maghħom kien 
hemm ukoll 2 mexxejja. Dawn l-iskambji jkomplu jkattru sens ta’ 
kooperazzjoni, diskuzzjoni u idma flimkien bejn żgħażagħ minn pajjizi u 
kulturi differenti. 
 
 
Sports 
Il-Kunsill kompla jagħti is-sapport tiegħu lill-għaqdiet sportivi tal-lokalita'. 
Fl-istess ħin ukoll il-Kunsill ospita għadd ta' tlielaq sportivi, fosthom tlielaq 
tal-karozzi fit-telgħa tal-Ġnejna, tlielaq tar-roti waqt it-Tour ta' Malta li jsir f' 
April, parti mill-kampjonat nazzjonali tat-Off Road Triathlon kif ukoll, il-
Kampjonat Nazzjonali tal-Mountain Running kif ukoll żewġ itlielaq tal-
kampjonat nazzjonali tal-Mountain Bike.  
 

Servizzi offruti fil-Kunsill 

Il-Kunsill qed jinnota żieda fin-numru ta’ persuni li javviċinaw il-Kunsill 
għall-ilmenti u suġġerimenti tagħhom. Dan juri fiduċja fix-xogħol tal-Kunsill, 
li kull ma jmur qed jiżdied. Numru ta’ servizzi li llum indraw bħal ġbir ta’ 

skart goff u ġbir ta’ skart riċiklat qed ikun ta’ utilita’ kbira għar-residenti. Il-
Kunsill iħeġġeġ lill-pubbliku biex jikkolabora fir-riċiklaġġ ta’ skart għal ġid 
tal-ambjent u sabiex niffrankaw fondi li jintużgħaw biex jintrema’ l-iskart. 
Għal-dan il-għan, il-Kunsill reġa għall-darb oħra, qassam kalendarju dwar il-
ġbir tal-iskart fil-btajjel pubbliċi għas-sena li tkun għada kemm bdiet, biex il-
familji ikunu jistgħu jippjanaw bil-quddiem. Ta' min isemmi wkoll li l-Kunsill 
Lokali ta' l-Imġarr rebaħ premju speċjali bħala wieħed mill-aktar lokalitajiet 
li jirriċċklaw ammont ta' skart per capita. 
 
 
 
Ħaddiema Klerikali 
Matul is-sena il-ħaddiema klerikali tal-Kunsill komplew bil-ħidma fejjieda 
tagħhom ta’ kuljum. Huma jirċievu l-ilmenti u s-suġġerimenti taċ-ċittadini, 
jiġbru l-informazzjoni għall-amministrazzjoni tal-Kunsill, jinvolvu ruħhom 
fil-finanzjamenti, ibiegħu biljetti għas-siti preistoriċi tal-Imġarr, joħorġu il-
permessi għall-makkinarju fit-toroq, tħaffir ta toroq, attivitajiet u 
avvenimenti fil-Ġnejna u Għajn Tuffieħa kif ukoll jaqdu lil kull minn iżur l-
uffiċċju u jieħdu ħsieb komunikazzjoni effettiva bejn il-Kunsill, id-
Dipartiment tal-Gvern Lokali, l-entitajiet varji, u l-membri tal-Kunsill. 
 
 
Tenders  
Matul din is-sena il-Kunsill kien qed jagħmel il-konverżjoni għall-ħruġ ta' 
sejħiet ta' offerti (imsejħa bħala Tenders) b' mod elettroniku. Dan biex jiġu 
in linja mad-direttivi nazzjonali tad-Dipartiment tal-Kuntratti kif ukoll tad-
Dipartiment tal-Gvern Lokali. Fil-fatt l-ewwel tender eletroniku tal-Kunsill 
tal-Imġarr kien propja dak imsemmi aktar qabel dwar il-gbir ta’ skart 
residenzjali. 
 
Matul is-sena hargu 3 sejhiet ohra : Wieħed għall-installazzjoni ta’ fence fi’ 
Triq l-Alwiza biex titnehha l-problema ta’ periklu li tesisti. Tender ieħor 
ghall-ghoti ta’ wicc tal-konkos lil numru ta’ toroq rurali skond il-Mizura ta’ 
Fondi 4.3. Hidma ohra ser tkun sabiex il-grawnd ta’ biswit il-bandli ta’ 
Wesghat il-Gublew jingħata wicc gdid ta’ turf artificjali. 

Handymen tal-Kunsill 

Il-Kunsill jagħmel użu wkoll mix-xogħol fejjiedi li jwettqu ż-żewġ handymen. 
Matul is-sena jieħdu ħsieb li t-toroq jinżammu f’ kundizzjoni tajba permezz 
ta’ patching u manutenzjoni ta’ bankini. Jaqtgħu ukoll il-ħaxix b’mod regolari    
mit-toroq rurali, li minnhom jgħaddu l-bdiewa. Huma jarmaw dak kollu 
meħtieġ biex tiġi organiżżata xi attivita bħal Ġieħ Mġarr u Festa Frawli.  
 
Finanzji 
Fl-2017, il-Kunsill kellu sena finanzjarji b’ sahhitha ferm, u jidher li ser tkun 
wahda mill-aqwa snin li l-Kunsill qatt irregistra. Dan ikompli mat-titjieb li 
diga kienet rrapportat fl-2016. Bi' pjaċir insemmi li sa' mill-2010 l' hawn, 
jiġifieri dan l-aħħar 7 snin, il-Kunsill Lokali qatt ma spiċċa la f' deficit u lanqas 
f' sitwazzjoni finanzjarja imwegħra. 
 
 
Konklużjoni  
Dan ir-rapport jiġbor fih numru ta’ proġetti u inizzjattivi importanti li saru 
matul din is-sena, u bl-ebda mod ma jsemmi x-xogħol kollu li jwettaq mill-
Kunsill. Nieħu din l-okkażjoni biex nirringrazzja lis-Sindku u l-Kunsilliera 
tax-xogħol siewi li jwettqu biex dan kollu jkun possibbli għal ġid ta’ dan ir-
raħal u tal-kooperazzjoni fejjieda li dejjem insib mingħandhom. 
Nirringrazzja wkoll lill-membri tal-istaff għall-ħidma bla heda tagħhom 
għall-ġid tal-kommunita' u lill-Imġarrin li jikkopperaw magħna biex 
inżommu dan il-raħal bħala ġojell uniku u eżemplari fil-Gżejjer Maltin. 
 
 
 
 

 
 
Cyprian Dalli 

